Hardheid

Min mense weet 

van die skaal van Moh

nie om mee te weeg nie

maar meet hoe hard is iets vir jou

Heel onderaan 

lê daar byvoorbeeld talk

moenie daaraan vat nie

anders verpoeier dit dalk

Heelwat hoër op 

kry mens staal en glas

dis nou rêrig hard

of so glo ons vas !

Nog veel harder 

is natuurlik kwarts kristal

want dit krap gleuwe

in staal  en glas veral.

Verder op die leer

vind mens karborund

waarmee mens kan slyp

en byna als kan splint.

Op die boonste sport

plaas Moh die diamant

vir hom die hardste hard

in hierdie en elke ander land.

Moh was seker ongetroud

want hy het hierdie toets gedop

almal weet tog die hardste hard

lê in ‘n vrou se kop!

